MINUTI 
KAMRA TAD-DEPUTATI 

L-GĦAXAR PARLAMENT

KUMITAT PERMANENTI GĦALL-IPPJANAR TA’ L-IŻVILUPP 

LAQGĦA NRU. 6
Il-Ġimgħa, 14 ta’ Lulju, 2006

Il-Kumitat Permanenti għall-Ippjanar ta’ l-Iżvilupp ltaqa’ fil-Palazz, il-Belt Valletta, fil- 5:09p.m. 

L-Onor. George Pullicino, Ministru għall-Affarijiet Rurali u l-Ambjent, ippreseda.

PREŻENTI

L-Onor. Tonio Borg (Viċi Prim Ministru u Ministru għall-Ġustizzja u l-Intern) (sostitut); l-Onor. Austin Gatt (Ministru għal-Investiment, Industrija u Teknoloġija ta’ l-Informazzjoni) (sostitut); l-Onor. Charles Buhagiar; l-Onor. Roderick Galdes (sostitut) kienu preżenti.
MINUTI

Il-Minuti tal-Laqgħa Nru. 5 li saret fit-12 ta’ Lulju, 2006 ġew konfermati. 

RIŻOLUZZJONI DWAR IR-REVIŻJONI PARZJALI TAL-PJAN TA’ STRUTTURA (Kont.)

Il-Kumitat irriżuma d-diskussjoni dwar din ir-riżoluzzjoni mit-12 ta’ Lulju, 2006.
Il-Kumitat stieden lill-Perit Frans Mallia, Unit Manager Plan Making and Policy Devlopment Unit, MEPA sabiex jieħu sehem fil-Kumitat.

Wara li ċ-Chairman ippreżenta lill-Kumitat l-informazzjoni mitluba mill-MEPA fl-aħħar laqgħa nfetħet id-diskussjoni fuq il-mapep waħda waħda.

Mapep 1 sa 6 ġew approvati unanimament.

Mappa 7 -  Ħad-Dingli

L-Onor. Austin Gatt ippreżenta din il-Mozzjoni “A”:

“Illi l-pjanta Nru. 2 “Dingli” fl-Appendiċi tad-dokument mehmuż mal-mozzjoni tinqata’ mill-istess dokument u ma tkunx approvata.”.

L-Onor. Charles Buhagiar ippreżenta din il-Mozzjoni “B”

“Illi fi pjanta Nru. 7 l-estensjoni fi Triq il-Pitkali Dingli tkun ta’ fond ta’ mhux aktar minn 25 metru mit-triq.”.

Il-mozzjoni “A” għaddiet nem. con.

Il-mozzjoni “B” għaddiet nem. con.

Mappa 7, kif emendata, ġiet approvata unanimament.

Mapep 8 – 16 ġew approvati unanimament.

Mappa 17 – Kalkara

L-Onor. Austin Gatt ippreżenta din il-Mozzjoni “C”:

“Illi l-pjanta annessa ndikata bħala “Smart City” tiġi nkluża fiz-zona ta’ żvilupp.
Il-mozzjoni għaddiet nem. con.
Il-Kumitat talab li fil-laqgħa li jmiss il-MEPA kellha tindika jekk kienx hemm xi constaints fuq it-triangolu li hemm immarkat fil-mappa u li fuqha saret talba.

Il-Kumitat qabel li Mappa 17 kif emendata titpoġġa għall-approvazzjoni tal-Kumitat fil-laqgħa li jmiss.

Fis-6.58p.m. il-Kumitat aġġorna għal nhar it-Tnejn, 17 ta’ Lulju, 2006 fis-6:30p.m. bl-istess aġenda.

